Gwasanaethau Boreol i Ysgolion Uwchradd  -  gol. Catrin Lewis


MARWOLAETH
· Emyn

· Mae marwolaeth sydyn ac erchyll yn gallu ysgwyd unigolyn neu genedl: fel y Tswnami Japan yn 2011, neu gorwyntoedd a daeargrynfeydd.  Gallant wneud i lawer o bobl feddwl yn fwy difrifol am fywyd a marwolaeth.
· Mewn arolwg diweddar, gofynnwyd i bobl ifanc rhwng 14 a 16 oed, beth oedd eu hofnau.  Daeth marwolaeth i dop y rhestr.  Fel y dywedodd Woody Allen unwaith, “I’m not afraid to die. I just don’t want to be there when it happens!”
· Mae’r ystadegau yn profi bod 100% ohonom yn mynd i farw!  Er hynny, mae gwyddonwyr yn gwario miliynau yn trïo gohirio yr hyn sy’n anochel.  Mae un Americanwr, Miller Quarles,  wedi cynnig symiau mawr o arian i unrhyw un all ddyfeisio ffordd i’w helpu e i fyw yn hirach.
· Mae rhai pobl yn trïo osgoi meddwl neu siarad am farwolaeth.  Maent yn sôn am rywun yn ‘ein gadael ni’, neu ‘wedi huno’.  Yn Saesneg, maent yn defnyddio geiriau fel, ‘at rest’, ‘passed away’, ‘kicked the bucket’, ‘snuffed it’ ac yn y blaen.
· Mae stori wir am ddyn enwog o’r enw Uncle George a oedd yn dod o deulu parchus yn America.  Yn anffodus, ymunodd â gang drwg, ac yn y diwedd cafodd ei gyhuddo o saethu a lladd rhywun.  Er mawr gywilydd i’w deulu, cafodd ei ddedfrydu i farwolaeth yn y gadair drydan.  Doedden nhw ddim eisiau ysgrifennu “Here lies Uncle George – he got the chair.”  ar ei garreg fedd!
· Yn y diwedd, penderfynwyd ysgrifennu hyn:

‘Here lies Uncle George.  He held a significant seat in applied electonics at a major government institution.  He was attached to his position with very strong ties and his death came as a great shock.”

· Mae Cristnogion yn credu nad oes rhaid ofni marwolaeth.  Dywedodd Iesu Grist, “Fi ydy'r atgyfodiad a'r bywyd. Bydd pawb sy'n credu ynof fi yn dod yn fyw, er iddyn nhw farw; 26 a fydd y rhai sy’n fyw ac yn credu ynof fi ddim yn marw go iawn..”  Roedd Roy Castle, a wnaeth farw yn ddewr o gancr, yn credu hyn â’i holl galon.  Dyna sut roedd ei deulu yn gallu dweud ar achlysur ei angladd eu bod yn gwybod ei fod wedi derbyn bywyd tragwyddol.

· Darlleniad – 1 Corinthiaid 15
12 Os dyn ni’n cyhoeddi fod y Meseia wedi ei godi yn ôl yn fyw, sut mae rhai pobl yn gallu dweud fod y rhai sydd wedi marw ddim yn mynd i atgyfodi? 13 Os ydyn nhw ddim yn mynd i ddod yn ôl yn fyw, dydy’r Meseia ddim wedi atgyfodi chwaith. 14 Ac os wnaeth y Meseia ddim codi, dydy’r newyddion da sy’n cael ei gyhoeddi yn ddim byd ond geiriau gwag – mae beth dych chi’n ei gredu yn gwbl ddiystyr! …

19 Os mai dim ond ar gyfer y bywyd hwn dyn ni’n gobeithio yn y Meseia, dyn ni i'n pitïo'n fwy na neb!  20 Ond, y gwir ydy bod y Meseia wedi ei godi yn ôl yn fyw! 
· Gweddïwn
Ein Tad, yr hwn wyt yn y nefoedd, 
Gweddïwn dros unrhyw un sy’n galaru dros rai annwyl.  Gweddïwn y gwnei di eu cysuro.  Diolch nad wyt ti wedi ein gadael yn y niwl ynglŷn â bywyd a marwolaeth.  Diolch am anfon Iesu Grist atom ni, a gofynnwn am ffydd i gredu ynddo.   

Amen

